
BOSNA I HERCEGOVINA 

FEDERACIJA BOSNE I HERCEGOVINE 

SREDNJOBOSANSKI KANTON/KANTON SREDIŠNJA BOSNA 

OPĆINA JAJCE 

Općinski načelnik 

 

Broj: 02-11-7-5148/21 

Datum: 13.09.2021. godine 

 

Na osnovu člana 70. Zakona o javnim nabavkama BiH („Službeni glasnik BiH“, broj 39/14), člana 

110. Statuta Općine Jajce ( „Službene novine Općine Jajce“, broj 3/08) u postupku javne nabavke – 

otvorenog postupka za nabavku radova koji se odnose na sanaciju puteva u naseljima Podmilačje, 

Cvitovići, Zdaljevac i Vlasinje  ,  čije obavještenje je objavljeno na portalu javnih nabavki pod brojem 

1190-1-3-65-3-46/21 od 26.07.2021. godine na preporuku Komisije za javne nabavke broj 02-11-7-

5148/21 od 03.09.2021. godine, Općinski načelnik donosi 

 

 

O D L U K U 

o izboru najpovoljnijeg ponuđača 

 

I 

Prihvata se Preporuka Komisije za javne nabavke broj 02-11-7-5148/21 od  03.09.2021. godine i 

Ugovor o nabavci radova koji se odnose na sanaciju puteva u naseljima Podmilačje, Cvitovići, 

Zdaljevac i Podmilačje,   dodjeljuje se ponuđaču: 

 

„ BH 4   “ d.o.o. Jajce   

 

Konačna cijena radova koji su predmet postupka javne nabavke utvrđena je na osnovu ponude 

odabranog ponuđača broj 20-08/21   i ista sa uključenim PDV-om iznosi 1.068.376,84 KM   slovima: 

jedanmilionšezdesetosamhiljadatristotinesedamdesetšest i 84/100  konvertibilne  marke). 

 

 

 

II 

Ponuđač iz tačke I ove Odluke ocijenjen je kao kvalifikovan, a njihova  ponuda  od svih 

kvalifikovanih ponuda je najpovoljnija prema kriteriju za dodjelu ugovora iz člana 64. stav (1) tačka b 

Zakona o javnim nabavkama BiH (najniža cijena). 

 

III 

Ova odluka objavit će se na web stranici Ugovornog organa: www. opcina – jajce.ba istovremeno s 

upućivanjem ponuđačima koji su učestvovali u postupku javne nabavke shodno članu 70. stav (6) 

Zakona o javnim nabavkama BiH. 

 

IV 

Odabrani ponuđači iz tačke I ove odluke su dužni u roku od 5 dana od dana prijema ove odluke 

dostaviti Ugovornom organu dokumentaciju koja je zahtijevana Tenderskom dokumentacijom. U  

suprotnom Ugovorni organ će postupiti u skladu sa članom 72. stav (3) Zakona o javnim nabavkama 

BiH.  

Ove obaveze se oslobađa ponuđač ukoliko je nevedenu dokumentaciju dostavio u svojoj ponudi. 

 

 

O b r a z l o ž e nj e 

 

Ugovorni organ – Općina Jajce je provela postupak javne nabavke putem otvorenog postupka za izbor 

najpovoljnijeg ponuđača za nabavku radova koji se odnose na sanaciju puteva u naseljima Podmilačje, 

Cvitovići, Zdaljevac i Vlasinje  čije obavještenje je objavljeno na portalu javnih nabavki pod brojem 

pod brojem 1190-1-3-65-3-46/21 od 26.07.2021. godine. U predmetnom postupku javne nabavke 

Rješenjem Općinskog načelnika broj 02-11-7-5148/21 od 23.07.2021. godine imenovana je Komisija 

za javne nabavke. 

 

Komisija za javnu nabavku je Ugovornom organu dostavila Zapisnik o ocjeni ponuda i Preporuku o 

izboru najpovoljnijeg ponuđača broj 02-11-7-5148/21 od 03.09.2021. godine. 

 

U postupku je utvrđeno da je Komisija za javnu nabavku blagovremeno i pravilno izvršila otvaranje 

ponuda i ocjenu zaprimljenih ponuda, o čemu je sačinila odgovarajuće zapisnike u kojima je utvrđeno 

da su blagovremeno zaprimljeno šest  (6) ponuda i to ponude privrednih društava: 

 

1. „KOMOTIN“ d.o.o. Jajce 

2. „KOMGRAD ZE“ d.o.o. Zenica 

3. „STRUKTURA“ d.o.o. Jajce 

4. „MUKIĆ KOMERC“ d.o.o. Jajce 

5. „BH 4“ d.o.o. Jajce 

6. „MRKONJIĆPUTEVI“ d.o.o. Mrkonjić Grad 

 

Neposredno prije otvaranja ponuda Komisija je preuzela izvještaj o preuzimanju tenderske 

dokumentacije od strane ponuđača i utvrdila da su ponuđači preuzeli tendersku dokumentaciju sa 

Portala javnih nabavki. 

Ocjenom zaprimljene ponude ponuđača „STRUKTURA“ d.o.o. Jajce , Komisija je utvrdila da ponuda 

nije dostavljena u skladu sa postavljenim uslovima u otvorenom postupku. Naime, ugovorni organ je 

tačkom 21. tenderske dokumentacije  propisao  je su  ponuđači dužni dostaviti popunjen Obrazac  za 

cijenu ponude u skladu sa svim zahtjevima koji su definisani. U slučaju da ponuđač propusti popuniti 

obrazac u skladu sa postavljenim zahtjevima njegova ponuda će biti odbačena. Uvidom u  ponudu 

ponuđača „STRUKTURA“ d.o.o. Jajce, na str. 15.  Predmjer i predračun radova, utvrđeno je da 

ponuđač nije dao jediničnu cijenu za stavku  89.11 – Razni radovi (koji nisu obuhvaćeni) Iskop i 

zatrpavanje poprečnog izvoda podrigolske drenaže kol. 24,53. Nadalje, Ugovorni organ je tačkom 14.  

pod b)  tenderske  dokumentacije (ekonomska i financijska sposobnost) naveo da će ponuda biti 

odbačena ako ponuđač ne ispuni sljedeće minimalne uslove: obična kopija Izvještaja o računima 

pravne osobe Centralne banke BiH, te obična kopija potvrde poslovne banke kod koje ponuđač ima 

otvoren glavni račun, da glavni račun ponudača nije bio blokiran u posljednjih šest mjeseci više od 7 

dana neprekidno, te ne više od 15 dana ukupno od datuma izdavanja potvrde (potrebno je dostaviti 

potvrdu poslovne banke za glavni račun koji je naveden u izvještaju Centralne banke BiH). 

Dostavljeni izvještaj i potvrda ne smiju biti stariji od 3 mjeseca od datuma predaje ponude. Uvidom u  

ponudu ponuđača na strani 26 – kopija potvrde poslovne banke, utvrđeno je da je ponuđač dostavio 

potvrdu koja je u suprotnosti sa tačkom 14. pod b) tenderske dokumentacije. Naime u potvrdi 

poslovne banke navedeno je da račun nije bio u blokadi neprekidno duže od 15 dana,  a ukupno 

(sabrano) ne duže od 30 dana u posljednjih 6 mjeseci, računajući unatrag od dana obavještenja o 

javnoj nabavci predmetnih radova, a ne više od 7 dana neprekidno, te ne više od 15 dana, kako je to 

ugovorni organ propisao u tenderskoj dokumentaciji. Temeljem gore navedenog, ponuda ponuđača  je 

ocijenjena kao neprihvatljiva  i Komisija je takvu ponudu odbacila. 

 

Ocjenom zaprimljenih ponuda „KOMOTIN“ d.o.o. Jajce, „KOMGRAD ZE“ d.o.o. Zenica, „MUKIĆ 

KOMERC“ d.o.o. Jajce, „BH 4“ d.o.o. Jajce i „MRKONJIĆ PUTEVI“ d.o.o. Mrkonjić Grad,  

komisija je utvrdila da su zaprimljene ponude dostavljene u skladu sa postavljenim uslovima u 

otvorenom postupku, tj. ponude sadrže tražena dokumenta te su ponuđači ocijenjeni kao 

kvalifikovani. 

 

Nakon ocjene kvalifikacije ponuđača prešlo se na finansijsku evaluaciju ponuda te provjeri računskih 

operacija u cilju utvrđivanja eventualnih računskih greški. U ponudama nisu uočene greške računske 

prirode. 

Tenderskom dokumentacijom u ovom postupku javne nabavke predviđeno je zakazivanje e-Aukcije. 

Prije zakazivanja iste, Komisija je utvrdila da su ponuđači dostavili sljedeće cijene ponuda: 

 

1. „KOMGRAD ZE“  d.o.o. Zenica   

- ponuđena cijena sa PDV-om iznosi 1.086.194,58 KM  

- ponuda bez PDV-a iznosi 928.371,44  KM) 

2. „MRKONJIĆ PUTEVI“ d.o.o. Mrkonjić Grad  

- ponuđena cijena sa PDV-om iznosi 1.089.685,42 KM 

- ponuda bez PDV-a iznosi 931.355,06 KM 

3. KOMOTIN“ d.o.o. Jajce  

- ponuđena cijena sa PDV-om iznosi 1.174298,69 KM  

- ponuda bez PDV-a iznosi 1.003.674,09 KM) 

4. „MUKIĆ KOMERC“ d.o.o. Jajce  

- ponuđena cijena sa PDV-om iznosi 1.362.008,20 KM  

- ponuda bez PDV-a iznosi 1.164.109,57 KM) 

5. „BH 4“  d.o.o. Jajce  

- ponuđena cijena sa PDV-om iznosi 1.429.338,65 KM  

- ponuda bez PDV-a iznosi 1.221.656,96  KM) 

 

 

Nakon e-Aukcije koja je zakazana za 02.09.2021. (početak e-Aukcije 13:00 - završetak 13:16 sati) i na 

koju su pozvani kvalifikovani ponuđači, utvrđena je konačna rang-lista (prema kriteriju najniža 

cijena): 

1. „BH 4“  d.o.o. Jajce  

- ponuđena cijena sa PDV-om iznosi 1.068.376,84 KM  

- ponuda bez PDV-a iznosi 913.142,60  KM) 

2. „MRKONJIĆ PUTEVI“ d.o.o. Mrkonjić Grad  

- ponuđena cijena sa PDV-om iznosi 1.069.463,07 KM 

- ponuda bez PDV-a iznosi 914.071,00  KM 

3. „MUKIĆ KOMERC“ d.o.o. Jajce  

- ponuđena cijena sa PDV-om iznosi 1.081.197,00 KM  

- ponuda bez PDV-a iznosi 924.100,00 KM) 

4. „KOMGRAD ZE“  d.o.o. Zenica   

- ponuđena cijena sa PDV-om iznosi 1.086.194,58 KM  

- ponuda bez PDV-a iznosi 928.371,44  KM) 

5. KOMOTIN“ d.o.o. Jajce  

- ponuđena cijena sa PDV-om iznosi 1.174298,69 KM  

- ponuda bez PDV-a iznosi 1.003.674,09 KM) 

 

 

Ponuđač „BH 4 “ d.o.o. Jajce je svoju početnu ponudu nakon provedene e-Aukcije umanjio za 

procenat od 25,25% (približna vrijednost procentualnog umanjenja nakon zaokruživanja na dvije 

decimale), i s obzirom na to da predmjer radova sastoji od više pozicija tada se svaka od pozicija 

umanjuje za isti procenat koliko iznosi konačno procentualno umanjenje ukupne cijene postignute 

nakon e-Aukcije. 

 

Komisija je preporučila Ugovornom organu da se u predmetnom postupku javne nabavke dodijeli 

ugovor prvorangiranom ponuđaču i to: 

 

„BH 4“ d.o.o. Jajce sa ponuđenom cijenom sa uračunatim PDV-om u iznosu od 1.068.376,84 KM 

(slovima: jedanmilionšezdesetosamhiljadatristotinesedamdesetšest i 84/100 konvertibilne marke) 

 

Ugovorni organ nije našao razloge nepravilnosti niti propuste u radu Komisije koji bi eventualno bili 

osnov za neprihvatanje preporuke Komisije za javnu nabavku. 

Naime, u postupku je ocijenjeno da je Komisija u svemu pravilno postupila te da je izbor 

najpovoljnijeg ponuđača izvršen u skladu sa Zakonom o javnim nabavkama, podzakonskim aktima, 

internim aktima i tenderskom dokumentacijom. 

Na osnovu navedenog odlučeno je kao u dispozitivu ove odluke. 

POUKA O PRAVNOM LIJEKU: 

Protiv ove odluke može se izjaviti žalba Uredu za razmatranje žalbi BiH putem ugovornog organa u 

roku od 10 dana od dana prijema Odluke.  

Svaki ponuđač koji ima legitimni interes u predmetnom postupku javne nabavke, a koji smatra da je 

Ugovorni organ prekršio jednu ili više odredbi Zakona o javnim nabavkama, ima pravo uložiti žalbu u 

pisanoj formi u roku od 10 (deset) dana od dana prijema ove odluke u skladu sa članom 99. i 101. 

Zakona o javnim nabavkama. 

 

 

 

 

 

 

Dostaviti:                                                                                                     Općinski načelnik 

- Ponuđačima                                                                                           Edin Hozan 

- Službenik za informisanje       

- a/a             


